სამედიცინო დაწესებულებებში ინფექციის პრევენციისა და კონტროლი სისტემისა და კოვიდ-პანდემიისათვის მზაობის შესაფასებელი კითხვარის პილოტირების პროექტი, 2020 წელი 
შესავალი
SARS-CoV-2- ვირუსის გავრცელებით გამოწვეულმა პანდემიამ ქვეყანა დააყენა ინფექციის პრევენციისა და კონტროლის ახალი გამოწვევების წინაშე.
[bookmark: _GoBack]აშშ დაავადებათა კონტროლისა და პრევენციის ცენტრების სამხრეთ კავკასიის  წარმომადგენლობისა და ჯანმრთელობის კვლევის კავშირის მხარდაჭერით ჩატარებულმა სწავლებამ და ჯანმოს ეგიდით ევროკავშირის პროექტის ფარგლებში ჩატარებულმა მზაობის შეფასებამ გამოავლინა ინფექციის პრევენციისა და კონტროლის პრაქტიკის გაუმჯობესების აუცილებლობა სამედიცინო დაწესებულებებში. სწორედ ამ მიზნით, საქართველოს ოკუპირებული ტერიტორიებიდან დევლინთა, შრომის, ჯანმრთელობისა და სოციალური დაცვის სამინისტროს (შემდგომში - „სამინისტრო“) ჯანმრთელობის დაცვის პოლიტიკის სამმართველოსა და სსიპ სამედიცინო და ფარმაცევტული საქმიანობის რეგულირების სააგენტოს მიერ შემუშავდა, ჯანმრთელობის დაცვის სახელმწიფო პროგრამების ფარგლებში, სტაციონარულ სამედიცინო დაწესებულებებში ინფექციების კონტროლის სისტემის ფუნქციონირების შემოწმების ინსტრუმენტი. აღნიშნული ინსტრუმენტის (დამტკიცდება მიმრინარე წლის აგვისტოში)  ამოქმედება დაგეგმილია 2020 წლის 1 ოქტომბრიდან. ინსტრუმენტის რედაქტირებისთვის ჯანდაცვის სამინისტროში ჩატარდა შეხვედა სამედიცინო დაწესებულებების წარმომადგენლებთან. მიმდინარე წლის აგვისტო-სექტემბერში დაიგეგმა ინსტრუმენტის საპილოტე კვლევა.
მიზანი
აღნიშნული ინსტრუმენტის პილოტირება ხდება მისი ვალიდურობისა და  პრაქტიკაში გამოყენების შეფასების მიზნით, და ასევე ინსტრუმენტის ელექტრონული ვერსიის ტესტირებისათვის 
კვლევის დიზაინი და მეთოდები

კვლევა ტარდება პროსპექტულად, ობსერვაციული და პირისპირ ინტერიუირების მეთოდით. მონაცემები შეგროვდება სტანდარტულად, საპილოტე კითხვარის გამოყენებით. მონაწილე სამედიცინო დაწესებულებებში მონაცემების შეგროვება განხორციელდება ელექტრონულად და ქაღალდის ვერსიით (იმავე კითხვარით). კითხვარის ელექტრონული ვერსიისა და მონაცემთა ბაზის შესაქმნელად გამოყენებულია EpiInfo 7.2 ვერსია. ქაღალდის ვერსიიდან მონაცემები ასევე დარეგისტრირდება მონაცემთა  ელექტრონულ ბაზაში, რაც უზურუნველყოფს: 1. ელექტრონული ვერსიისა და ქაღალდის ვერსიის შედარებისათვის ბაზას, 2. მონაცემთა ორმაგად შეყვანას შედარებისათვის და 3. ქაღალდის ვერსიაზე მითითებული დამატებითი კომენტარებისა და რეკომენდაციების გათვალისწინებას კითხვარის საბოლოო ვერსიაში. 
შენარჩევი
საქართველოში ამჟამად რეგისტრირებულია 297 სტაციონარული სამედიცინო დაწესებულება. აქედან 12 დაწესებულების საწოლფონდი შეადგენს 200 საწოლზე მეტს, ხოლო 40 დაწესებულების - 100 დან 200 საწოლამდე. 100 საწოლზე ნაკლები საწოლფონდის მქონდე დაწესებულებების რაოდენობაა - 245.
შემთხვევითი შერჩევის მეთოდით შეირჩა 26 სამედიცინო დაწესებულება საქართველოს მასშტაბით. აქედან 4 თბილისში, დანარჩენი კი რეგიონებში. 26 დაწესბულებიდან 2 არის 200 ზე მეტი საწოლფონდის მქონე, 7 არის 100დან 200 მდე და 17 – 100-ზე ნაკლები საწოლფონდის მქონე.

მონაცემების შეგროვებას სამედიცინო დაწესებულებებში განახორციელებს ორი ჯგუფი. თითოეულ ჯგუფი დაკომპლექტებულია  სამინისტროს ჯანმრთელობის დაცვის პოლიტიკის სამმართველოს ორი თანამშრომლით, სსიპ სამედიცინო და ფარმაცევტული საქმიანობის რეგულირების სააგენტოს ერთი თანამშრომლითა და აშშ დაავადებათა კონტროლისა და პრევენციის ცენტრების სამხრეთ კავკასიის ოფისის ერთი წარმომადგენლით.
საველე სამუშაოები განხორციელდება 24 აგვისტოდან 24 სექტემბრამდე, მონაცემთა ანალიზი და კვლევის შედეგები სამინისტროს წარედგინება 30 სექტემბერს. 
